
སས་་གནསགནས།། ཅངཅང་་སུའུསུའུ་་ལམལམ་་སྒོསྒོ་་རྟགསརྟགས་་1919 ཁཁ་་པརཔར་་ཨངཨང་་གྲངསགྲངས།། 63200596320059 འདིའདི་་གག་་ཚགསཚགས་་པརཔར་་ཁངཁང་་གིགི་་པརཔར་་འདེབསའདེབས་་བཟོབཟོ་་གྲྭགྲྭ་་ནསནས་་པརཔར་་འདེབསའདེབས་་བྱསབྱས།།

གལ་ཆེའི་གསར་འགྱུར།4 རེས་གཟའ་ཟླ་བ།
2024ལོའི་ཟླ་11ཚེས་18པར་ངོས་འདིའི་འགན་འཁུར་རྩོམ་སྒྲིག་པ། བྱང་ཆུབ་ཆོས་སྒྲོན།

（པར་ངོས་དང་པོར་མཐུད）སྒོ་དབྱེ་ཅན་གྱི་འཛམ་གླིང་དཔལ་
འབྱོར་མ་ལག་འཛུགས་པར་སྐུལ་འདེད་གཏོང་བ་དང་། གོ་ལ་ཧྲིལ་
པོའི་ཐོན་ལས་སྦྲེལ་ཐག་དང་མཁོ་སྤྲོད་སྦྲེལ་ཐག་བརྟན་པོ་དང་ཤར་
བགྲོད་ཐུབ་པར་སྲུང་སྐྱོང་བྱེད་དགོས།

གསུམ་ནས་མི་རྩ་བར་འཛིན་རྒྱུ་རྒྱུན་འཁྱོངས་བྱས་ཏེ། གོང་
འཕེལ་དོ་སྙོམས་མིན་པའི་གནད་དོན་ཐག་གཅོད་བྱེད་པར་སྐུལ་
འདེད་གཏོང་དགོས། འཛམ་གླིང་དར་རྒྱས་དང་བརྟན་ལྷིང་ནི་
དབུལ་ཕོངས་ཇེ་དབུལ་དང་ཕྱུག་པོ་ཇེ་ཕྱུག་གི་རྨང་གཞིའི་ཐོག་
འཛུགས་ཐུབ་པ་ཞིག་མིན། རྒྱལ་ཁབ་ཁག་ཐུན་མོང་ཐོག་གོང་
འཕེལ་འགྲོ་བ་ནི་དོན་ངོ་མའི་གོང་འཕེལ་ཡིན། མི་རྩ་བར་འཛིན་པ་
དང་། གོང་འཕེལ་སྔར་བས་དོ་སྙོམས། གོ་སྐབས་སྔར་བས་དོ་
སྙོམས་བཅས་ཀྱི་དཔལ་འབྱོར་གོ་ལ་ཧྲིལ་པོ་ཅན་གྱི་ལམ་དུ་བསྐྱོད་དེ་
རྒྱལ་ཁབ་མི་འདྲ་བ་དང་། རིམ་གྲས་མི་འདྲ་བ། མི་ཚོགས་མི་འདྲ་
བ་བཅས་ལ་གོང་འཕེལ་གྱི་གྲུབ་འབྲས་མཉམ་སྤྱོད་ཐུབ་པར་བྱེད་
དགོས་ཞེས་བསྟན་གནང་ཡོད།

ཞི་ཅིན་ཕིང་གིས་འདས་ཟིན་པའི་ལོ་30ཡི་རིང་ཨེ་ཤེ་ཡ་དང་ཞི་
བདེ་རྒྱ་མཚོ་ཆེན་མོ་ཁུལ་གྱི་དཔལ་འབྱོར་གྱི་འཕར་ཤུགས་ཆེན་པོ་རྒྱུན་
འཁྱོངས་ཐུབ་ནས་འཛམ་གླིང་སྐྱེ་བོ་ཀུན་གྱིས་དོ་ཁུར་བྱེད་པའི་ཨེ་ཤེ་
ཡ་དང་ཞི་བདེ་རྒྱ་མཚོ་ཆེན་མོ་ཁུལ་གྱི་ངོ་མཚར་བཏོད་ཡོད། ཨེ་ཤེ་
ཡ་དང་ཞི་བདེ་རྒྱ་མཚོ་ཆེན་མོ་ཁུལ་གྱི་གྲུབ་འབྲས་ནི་ང་ཚོས་ཐོག་
མཐའ་བར་གསུམ་དུ་ས་ཁུལ་གྱི་ཞི་བདེ་བརྟན་ལྷིང་སྲུང་སྐྱོང་བྱ་རྒྱུ་
དམ་པ་དོན་དུ་གཉེར་བ་དང་། ཐོག་མཐའ་བར་གསུམ་དུ་ཕྱོགས་
མང་རིང་ལུགས་ངོ་མ་དང་སྒོ་དབྱེའི་ས་ཁོངས་རིང་ལུགས་མཐའ་
འཁྱོངས་བྱེད་པ། ཐོག་མཐའ་བར་གསུམ་དུ་དཔལ་འབྱོར་གོ་ལ་
ཅན་གྱི་དུས་བབ་དང་བསྟུན་པ་དང་གཉིས་ཁེ་མཉམ་ཕན་དང་ཕན་

ཚུན་གྲུབ་འབྲས་ཐོབ་ཐབས་བྱེད་པ་མཐའ་འཁྱོངས་བྱེད་པ་བཅས་
ལས་བྱུང་བ་ཞིག་རེད། ཨེ་ཤེ་ཡ་དང་ཞི་བདེ་རྒྱ་མཚོ་ཆེན་མོ་ཁུལ་
གྱིས་མུ་མཐུད་དཔལ་འབྱོར་གོ་ལ་ཧྲིལ་པོ་ཅན་དུ་འགྱུར་བར་བྱེད་པའི་
སྣེ་ཁྲིད་པ་ཞིག་བྱས་ཏེ། གཞུང་འཁྱོངས་གསར་གཏོད་དང་། སྒོ་
དབྱེའི་ཨེ་ཤེ་ཡ་དང་ཞི་བདེ་རྒྱ་མཚོ་ཆེན་མོ་ཁུལ་དང་ཁོང་ཡངས་ཀྱི་ཨེ་
ཤེ་ཡ་དང་ཞི་བདེ་རྒྱ་མཚོ་ཆེན་མོ་ཁུལ་གྱི་གསེར་བྱང་གི་བཀྲག་
མདངས་སྔར་བས་འཚེར་བ་བྱེད་པ། སྦགས་མེད་ཨེ་ཤེ་ཡ་དང་ཞི་
བདེ་རྒྱ་མཚོ་ཆེན་མོ་ཁུལ་དང་གྲངས་འཛིན་གྱི་ཨེ་ཤེ་ཡ་དང་ཞི་བདེ་རྒྱ་
མཚོ་ཆེན་མོ་ཁུལ་གྱི་མིང་བྱང་གསར་པ་གཏོད་པ། ཨེ་ཤེ་ཡ་དང་ཞི་
བདེ་རྒྱ་མཚོ་ཆེན་མོ་ཁུལ་གྱི་ལས་དབང་གཅིག་མཐུན་ཚོགས་པ་གཏོད་
རྒྱུར་སྐུལ་འདེད་གཏོང་བ་བཅས་བྱས་ནས། ཨེ་ཤེ་ཡ་དང་ཞི་བདེ་རྒྱ་
མཚོ་ཆེན་མོ་ཁུལ་གོང་འཕེལ་གྱི“ལོ་ངོ་སུམ་བཅུའི་གོང་འཕེལ་དུས་
བཟང་བ་ཕྱི་མ”དེ་གཏོད་དགོས་ཞེས་ནན་གསུངས་གནང་ཡོད།

ཞི་ཅིན་ཕིང་གིས་ཀྲུང་གོ་གུང་ཁྲན་ཏང་གི་སྐབས་ཉི་ཤུ་པའི་
ཀྲུང་ཨུ་ཚང་འཛོམས་གྲོས་ཚོགས་ཐེངས་གསུམ་པའི་ཐོག་བསྒྱུར་བཅོས་
ཁྱོན་ཡོངས་ནས་གཏིང་ཟབ་ཏུ་གཏོང་རྒྱུ་དང་ཀྲུང་གོའི་ལུགས་ཀྱི་དེང་
རབས་ཅན་ལ་སྐུལ་འདེད་གཏོང་རྒྱུར་བཀོད་སྒྲིག་ཞིབ་ཕྲ་བྱས་
ཡོད། ཀྲུང་གོས་བསྒྱུར་བཅོས་ཁྱོན་ཡོངས་ནས་གཏིང་ཟབ་ཏུ་བཏང་
སྟེ། གོ་ལ་ཧྲིལ་པོའི་དཔལ་འབྱོར་ལ་སྒུལ་ཤུགས་ཆེན་པོ་མུ་མཐུད་
སྣོན་རྒྱུ་ཡིན། ཀྲུང་གོར་ད་ལོའི་དཔལ་འབྱོར་གོང་འཕེལ་གྱི་
དམིགས་འབེན་མངོན་འགྱུར་ཐུབ་ནས་འཛམ་གླིང་དཔལ་འབྱོར་གྱི་
སྒུལ་བྱེད་འཕྲུལ་ཆས་ཆེ་ཤོས་ཀྱི་ནུས་པ་མུ་མཐུད་འདོན་སྤེལ་ཐུབ་པའི་
ཡིད་ཆེས་ཆེན་པོ་ཡོད། ཀྲུང་གོས་སྤུས་མཐོའི་གོང་འཕེལ་ལ་སྐུལ་
འདེད་གཏོང་བ་དང་། ཡུལ་བབ་དང་བསྟུན་ནས་སྤུས་མཐོའི་ཐོན་
སྐྱེད་ནུས་ཤུགས་གོང་འཕེལ་གཏོང་བ། སྤུས་ཚད་མཐོན་པོས་རྒྱུད་

གཅིག་ལམ་གཅིག་མཉམ་བསྐྲུན་བྱ་རྒྱུར་སྐུལ་འདེད་གཏོང་བ་བཅས་
བྱས་ཏེ། འཛམ་གླིང་དཔལ་འབྱོར་གྱི་སྤུས་ཚད་མཐོར་གཏོང་དང་
ཕན་འབྲས་ཆེ་རུ་གཏོང་རྒྱུར་མུ་མཐུད་སྣེ་ཁྲིད་བྱ་རྒྱུ་ཡིན། ཀྲུང་གོས་
བློ་བརྟན་འགྱུར་མེད་ངང་སྦགས་མེད་གོང་འཕེལ་གྱི་ལམ་བུའི་ཐོག་
བསྐྱོད་དེ་གོ་ལ་ཧྲིལ་པོའི་སྦགས་མེད་བརྗེ་སྒྱུར་ལ་མུ་མཐུད་སྒུལ་ཤུགས་
ཆེན་པོ་བསྣན་ནས་གོ་ལ་ཧྲིལ་པོས་གནམ་གཤིས་འགྱུར་ལྡོག་ལ་ཁ་
གཏད་གཅོག་ཆེད་ལེགས་སྐྱེས་གལ་ཆེན་འབུལ་རྒྱུ་ཡིན། ཀྲུང་གོས་
ཆུ་ཚད་དེ་བས་མཐོ་བའི་སྒོ་དབྱེའི་རྣམ་པའི་དཔལ་འབྱོར་ལམ་སྲོལ་
གསར་པ་འཛུགས་པ་དང་། རང་བརྟེན་སྒོ་དབྱེ་དང་ཕྱོགས་རྐྱང་
པའི་སྒོ་དབྱེའི་སྲིད་ཇུས་དེ་བས་མང་བ་འདོན་པ། གོ་ལ་ཧྲིལ་པོར་
ཕྱོགས་པའི་ཚད་གཞི་མཐོ་བའི་རང་མོས་ཉོ་ཚོང་ཁུལ་གྱི་དྲ་རྒྱ་རྒྱ་ཆེར་
གཏོང་བ་བཅས་བྱས་ནས་འཛམ་གླིང་ལ་ཀྲུང་གོའི་གོང་འཕེལ་གྱི་གོ་
སྐབས་མུ་མཐུད་མཉམ་སྤྱོད་བྱ་རྒྱུ་ཡིན་ཞེས་བསྟན་གནང་ཡོད།

ཞི་ཅིན་ཕིང་གིས་ཀྲུང་གོའི་གོང་འཕེལ་དེ་ཨེ་ཤེ་ཡ་དང་ཞི་བདེ་
རྒྱ་མཚོ་ཆེན་མོ་ཁུལ་དང་ཁ་འབྲལ་ཐབས་མེད་ལ། ཨེ་ཤེ་ཡ་དང་ཞི་
བདེ་རྒྱ་མཚོ་ཆེན་མོ་ཁུལ་ལ་ཡང་བདེ་སྐྱིད་བསྐྲུན་རྒྱུ་རེད། ང་ཚོས་སྒོ་
དབྱེ་མཉམ་འབྲེལ་གྱི་སྙིང་སྟོབས་ལག་ལེན་བསྟར་ཚེ། ཞི་བདེ་རྒྱ་
མཚོ་ཆེན་མོ་དེ་དར་རྒྱས་འཕར་སྣོན་ལ་སྐུལ་འདེད་གཏོང་བའི་བརྒྱུད་
ལམ་དུ་འགྱུར་ཐུབ། ང་ཚོས་མཐུན་སྒྲིལ་མཉམ་ལས་ལ་ཤུགས་སྣོན་
རྒྱག་པ་དང་གོ་ལ་ཧྲིལ་པོའི་རང་བཞིན་གྱི་འགྲན་སློང་མཉམ་དུ་བསུས་
ནས་འཛམ་གླིང་ཐུན་མོང་ཐོག་དར་རྒྱས་ཡོང་རྒྱུར་སྐུལ་འདེད་གཏོང་
བ་དང་མིའི་རིགས་ཀྱི་དེ་བས་མཛེས་སྡུག་ལྡན་པའི་འབྱུང་འགྱུར་
གཏོད་ཆེད་མཉམ་ཤུགས་དེ་བས་ཆེ་བ་གཅིག་ཏུ་སྒྲིལ་དགོས་ཞེས་ནན་
གསུངས་གནང་ཡོད།

（ཉི་མ་ཆོས་སྒྲོན་གྱིས་སྒྱུར་ཞུས་བྱས）

（པར་ངོས་དང་པོར་མཐུད）འབྱུང་ཁམས་སྔོན་ལ་
འཇོག་པ་དང་འབྱུང་འཕྲོད་འཕེལ་རྒྱས་གཏོང་རྒྱུ་
མཐའ་འཁྱོངས་དང་། གོང་འོག་མཉམ་འགུལ།
མཉམ་ཤུགས་འགག་སྒྲོལ་བཅས་བྱས་ཏེ་གྲོང་ཁྱེར་དང་
གྲོང་གསེབ་སྔོ་འགྱུར་བཅོས་སྒྲིག་བྱ་སྤྱོད་ལ་མུ་མཐུད་
སྐུལ་འདེད་གཏོང་བ་དང་། ནུས་ཤུགས་ཡོད་རྒུས་
དྭངས་གཙང་དང་སྐྱིད་སྣང་དོད་པའི་གྲོང་ཁྱེར་སྔོ་
འགྱུར་གྱི་ཁོར་ཡུག་ལེགས་སུ་བཏང་ནས་མི་དམངས་
མང་ཚོགས་ཀྱི་བློ་ཡིད་ཚིམ་ཚད་དང་བདེ་སྐྱིད་ཚོར་
སེམས་ཆེ་རུ་བཏང་བ་རེད།

སྔོ་འགྱུར་རྣམ་གྲངས་འཛུགས་སྐྲུན་ལ་སྐུལ་
འདེད་བཏང་ནས་གྲོང་ཁྱེར་དང་གྲོང་གསེབ་ཀྱི་
ཁོར་ཡུག་སྔོ་ལྗང་ཅན་དུ་འགྱུར་བར་བྱེད་པ།

ཉེ་ཆར། གསར་འགོད་པས་ཅང་སུའུ་ཤར་
ལམ་གྱི་ལྷ་སའི་ཀུ་རུ་ཟམ་པ་རྙིང་པའི་གཞོགས་གཡས་
གཡོན་གཉིས་སུ་སྟོན་མཇུག་ཏུ་སླེབས་ཀྱང་དེ་གར་ད་
དུང་སྔོ་ཐིང་ཐིང་དུ་གནས་པ་དང་། ཚོས་གཞི་མི་
འདྲ་བའི་མེ་ཏོག་རྣམས་མེ་ཏོག་རྒྱས་དུས་ཡོལ་
ཡང་། མེ་ཏོག་འགའ་ཞིག་སྟོན་རླུང་གི་རྒྱུ་ཕྱོགས་
དང་བསྟུན་ནས་དལ་བུར་གཡོ་བཞིན་ཡོད་པ་མཐོང་
བྱུང་། འབྲེལ་ཡོད་འགན་འཁུར་བས་ངོ་སྤྲོད་བྱས་པ་
ལྟར་ན། སྔོ་འགྱུར་བདག་སྐྱོང་དང་རིམ་སྤོར་སྒྱུར་
བཀོད་མ་བྱས་གོང་། དེ་གར་རྩྭ་ལྡུམ་མང་པོ་སྐྱེས་
ཡོད་པ་དང་ས་ཕྱོགས་གང་སར་གད་སྙིགས་སྣ་ཚོགས་
སྤུངས་ཡོད་པ་རེད། རིམ་སྤོར་སྒྱུར་བཀོད་བྱས་
རྗེས། ད་ལྟའི་ང་ཚོའི་མིག་མདུན་གྱི་ཉམས་དགའ་
བའི་འབྱུང་ཁམས་ཀྱི་རྣམ་པ་བཟང་པོ་ཞིག་མངོན་
ཡོད་པ་རེད། ཤེས་རྟོགས་བྱུང་བར་གཞིགས་ན།
ལྷ་སའི་ཀུ་རུ་ཟམ་པ་རྙིང་པའི་གཡས་གཡོན་གྱི་སྤང་
ལྗོངས་ཀྱི་སྤྱིའི་རྒྱ་ཁྱོན་ལ་སྨི་ངོས་གྲུ་2853ཡོད་པ་
དང་། ཡུལ་དངོས་སུ་ས་སྨི་རྒྱ་དཔངས་གྲུ་བཞི་མ་
1426.5ཡི་ས་བརྒྱངས་ནས་དྲི་ཞིམ་མེ་ཏོག་སྡོང་རྐང་
125དང་། གསེར་ལོ་ཅན་གྱི་ཡོ་འབོག་སྡོང་རྐང་
5 ལོ་མ་ཆེ་བའི་སྦྱར་སེར་སྡོང་རྐང་35 ལོ་མ་
དམར་པོའི་ཧྲི་ནན་སྡོང་རྐང་32བཅས་དང་། དེ་
བཞིན་སྨྱུག་ལྗང་སྨི་ངོས་གྲུ་313དང་། ལོ་འདབ་
དམར་པོའི་ཧྲི་ནན་སྨི་ངོས་གྲུ་466 རྒྱ་སེའི་མེ་ཏོག་
སྨི་ངོས་གྲུ་939 ལོ་མ་ཆེ་བའི་སྦྱར་སེར་སྨི་ངོས་གྲུ་
427བཅས་འདེབས་འཛུགས་བྱས་པ་དང་། སྤང་

ལྗོངས་སྨི་ངོས་གྲུ་708འདེབས་འཛུགས་བྱས་ནས་ཇུས་
འགོད་བྱེད་ཚད་བརྒྱ་ཆ་100ཟིན་ཡོད་པ་རེད།

ད་ལོ་རང་གྲོང་གི་གྲོང་ཁྱེར་དང་གྲོང་གསེབ་
ཀྱི་སྔོ་འགྱུར་བཅོས་སྒྲིག་བྱ་སྤྱོད་ཀྱི་ཆེད་དོན་ཚོགས་
ཆུང་གི་འགན་འཁྲིའི་སྡེ་ཚན་ཁག་དང་། རྫོང
（ཆུས）ཁག ནུས་པའི་ཁུལ་བཅས་ཀྱིས་ཁྱད་ཆོས་
མངོན་གསལ་དོད་པའི་གྲོང་ཁྱེར་དང་གྲོང་གསེབ་ཀྱི་
སྔོ་འགྱུར་རྣམ་གྲངས་ཁག་གཅིག་བསྐྲུན་རྩིས་ཡོད་པ་
དང་། འཆར་གཞི་ལྟར་ན། རྣམ་གྲངས་34ལག་
བསྟར་བྱ་རྒྱུ་ཡིན་ཞིང་། དེར་སྔོན་རྩིས་བྱས་པ་
ལྟར་ན། མ་འཇོག་བསྡོམས་འབོར་སྒོར་ཁྲི་59ལྷག་
ཙམ་ཟིན་རྒྱུ་རེད། མིག་སྔར་རྣམ་གྲངས་16ལེགས་
གྲུབ་བྱུང་བ་དང་། རྣམ་གྲངས་15ལས་འགོ་
ཚུགས་པ། རྣམ་གྲངས་3ལ་སྐུལ་འདེད་བཏང་བ་
བཅས་རེད། དེ་དང་ཆབས་ཅིག་ཁོངས་གཏོགས་
ཁུལ་གྱི་སྒོ་ར་དང་། ས་སྟོང་མཛེས་བཟོ། སྔོ་
འགྱུར། དྭངས་གཙང་བཅས་ཀྱི་ལས་དོན་ཏན་
ཏིག་སྤེལ་ནས་སྒོ་རའི་སྔོ་འགྱུར་ལས་དོན་ལ་སྐུལ་
འདེད་བཏང་ཡོད། གྲོང་ཁྱེར་ཐད་གཏོགས་ཚན་
པ་དང་། རྫོང（ཆུས）ཁག ནུས་པའི་ཁུལ་བཅས་
སུ་གྲོང་ཁྱེར་ཁོངས་གཏོགས་ཀྱི་གཞུང་ཁོངས་ཁེ་ལས་
ཀྱི་སྒོ་རའི་སྔོ་འགྱུར་རྣམ་གྲངས་179གོང་ཞུ་བྱས་
པར་སྔོ་འགྱུར་རྒྱ་ཁྱོན་སྨི་ངོས་གྲུ་ཁྲི་173ཟིན་པ་
དང་། རྣམ་གྲངས་ཀྱི་མ་དངུལ་སྒོར་ཁྲི་37837
ཟིན་པ། མིག་སྔར་སྡོང་ཕྲུག་རྐང་ཁྲི་410དང་སྡོང་
ཐུང་ཆུང་ངུ་སྨི་ངོས་གྲུ་13770འདེབས་འཛུགས་
དང་། སྤང་ལྗོངས་སྨི་ངོས་གྲུ་ཁྲི་31ལྷག་ཙམ་
བཏབ་ཡོད་པ་རེད། མིག་སྔའི་བར་སྒོ་རའི་སྔོ་
འགྱུར་རྣམ་གྲངས་164ལེགས་གྲུབ་ཟིན་པ་དང་སྔོ་
འགྱུར་གྱི་རྒྱ་ཁྱོན་སྨི་ངོས་གྲུ་ཁྲི་133.2ཟིན་པ་
དང་། རྣམ་གྲངས་ཀྱི་མ་དངུལ་སྒོར་ཁྲི་6013.04
ཟིན་ཡོད་པ་རེད། གྲོང་ཁྱེར་ཡོངས་ཀྱི་བེད་མེད་དུ་
བསྐྱུར་བའི་ས་ཆའི་སྒོ་ར་སྔོ་འགྱུར་གྱི་རྣམ་གྲངས་16
ཡོད་པ་དང་། སྔོ་འགྱུར་རྒྱ་ཁྱོན་སྨི་ངོས་གྲུ་ཁྲི་8.3
ལྷག་ཙམ་མང་དུ་གཏོང་རྩིས་ཡོད་པ་དང་། རགས་
རྩིས་བྱས་པ་ལྟར་ན་རྣམ་གྲངས་དེར་མ་དངུལ་སྒོར་
ཁྲི་15ལྷག་ཙམ་གཏོང་རྒྱུ་ཡིན་པ་རེད།

ལྷ་ས་གྲོང་ཁྱེར་གྲོང་ཁྱེར་དོ་དམ་དང་ཕྱོགས་
བསྡུས་ཁྲིམས་འཛིན་ཅུས་ཀྱི་ཅུས་ཀྲང་གཞོན་པ་ལིའི་
ལི་ལིས་ད་ལོ་ང་ཚོ་གྲོང་ཁྱེར་དོ་དམ་ཅུས་ཀྱིས་རྩིས་ལེན་

བདག་སྤྲོད་བྱས་པའི་གྲོང་ཁྱེར་ཡོངས་ཀྱི་སྲུབས་མཐོང་
ལྗང་འཛུགས་རྣམ་གྲངས་ནི་རང་སྐྱོང་ལྗོངས་ཀྱི་
དམངས་འཚོའི་རྣམ་གྲངས་ཆེན་པོ་བཅུའི་གྲས་ཤིག་
ཡིན་ཞིང་། རྣམ་གྲངས་ཧྲིལ་པོའི་ཨར་ལས་ཀྱི་རྒྱ་
ཁྱོན་སྨི་ངོས་གྲུ་22000ཟིན་པ་དང་། ཁྱོན་མ་
དངུལ་སྒོར་ཁྲི་1058བཏང་ཡོད། གཙོ་བོ་ལྷ་ས་གྲོང་
ཁྱེར་གྱི་ས་སེར་ཕྱིར་མངོན་པ་དང་རྩི་ཤིང་སྐྱེ་ཚུལ་ཞན་
པའི་ས་ཁུལ13དང་འབྲེལ་བ་ཡོད། ཟླ་3པར་ལས་
འགོ་ཚུགས་པ་ནས་བཟུང་། མིག་སྔར་སྤྱིའི་ཇུས་
འགོད་ཀྱི་བརྒྱ་ཆ་90ལེགས་གྲུབ་ཟིན་པདང་། ཟླ་11
ཚེས་1ཉིན་དུས་མཚམས་རང་བཞིན་གྱི་ཞིབ་བཤེར་
རྩིས་ལེན་ལས་དོན་ལེགས་གྲུབ་ཟིན་ཡོད་པ་རེད།
སླད་ཕྱིན་ད་དུང་བོད་ལྗོངས་སློབ་ཆེན་ལམ་དང་
གཙང་འགྲམ་ལམ་སོགས་ས་ཆ་ལྔ་སྔར་བས་སྒྱུར་
བཀོད་རིམ་སྤོར་བྱེད་དགོས་པ་དང་རྒྱ་ཁྱོན་ལ་སྨི་ངོས་
གྲུ་ཁྲི་1ལྷག་ཙམ་ཡོད། རྣམ་གྲངས་དེའི་དམིགས་
ཡུལ་ནི་སྔར་ལས་ལྷག་པའི་སྒོ་ནས་དཔྱིད་དུས་སུ་མེ་
ཏོག་བཞད་པ་དང་། དབྱར་དུས་སུ་བསིལ་གྲིབ་ཡོད་
པ། སྟོན་དུས་སུ་ཚོན་མདངས་རྣམ་པར་བཀྲ་བ།
དགུན་དུས་སུ་སྔོ་ལྗང་ལྡན་པ་བཅས་ཀྱི་གྲོང་ཁྱེར་ཞིག་
གཏོད་ཆེད་ཡིན་པ་རེད།

ཆུ་ཚད་མཐོན་པོའི་སྒོ་ནས་བདག་སྐྱོང་དོ་
དམ་བྱས་ཏེ་སྤུས་ཚད་མཐོ་རུ་བཏང་ནས་མིའི་
འཚོ་སྡོད་ལ་འཚམ་པའི་ཁོར་ཡུག་ཡག་པོ་ཞིག་
གཏོད་རྒྱུར་སྐུལ་འདེད་གཏོང་བ།

བཅུ་ཆ་གསུམ་ནི་འདེབས་འཛུགས་དང་བཅུ་
ཆ་བདུན་ནི་གསོ་སྐྱོང་ཡིན། གྲོང་ཁྱེར་དང་གྲོང་
གསེབ་ཀྱི་སྔོ་འགྱུར་ལས་དོན་ཁྲོད་འདེབས་འཛུགས་
བྱས་རྗེས་ཀྱི་དོ་དམ་དང་བདག་སྐྱོང་ནི་སྔོ་འགྱུར་གྲུབ་
འབྲས་རྒྱུན་སྲིང་དང་ནུས་ལྡན་ཡོང་བའི་འགག་རྩ་
ཞིག་རེད། རང་གྲོང་གི་གྲོང་ཁྱེར་དང་གྲོང་གསེབ་
ཀྱི་སྔོ་འགྱུར་བཅོས་སྒྲིག་བྱ་སྤྱོད་ཆེད་དོན་ཚོགས་ཆུང་
གིས་གྲོང་ཁྱེར་ཡོངས་ཀྱི་སྔོ་འགྱུར་ཁུལ་གྱི་རྗེས་མཐུད་
ཀྱི་བདག་སྐྱོང་དོ་དམ་ལས་དོན་ལ་ཚད་མཐོའི་མཐོང་
ཆེན་བྱས་ནས་བདག་སྐྱོང་ཚན་པར་དུས་ཚིགས་ཀྱི་
ཁྱད་ཆོས་དང་ནད་འབུའི་གནོད་འཚེ་ཐོན་མང་བའི་
དུས་མ་སླེབས་གོང་དུ་ནད་འབུའི་གནོད་འཚེ་འགོག་
བཅོས་བྱེད་པའི་འབྲེལ་ཡོད་ལས་དོན་སྤེལ་རྒྱུར་ལྟ་
སྐུལ་བྱས་པ་དང་། མི་དང་འཕྲུལ་འཁོར་ཟུང་དུ་

འབྲེལ་བའི་བྱ་ཐབས་བརྒྱུད་ནས་དུས་བཀག་ཐོག་སྔོ་
འགྱུར་ཁུལ་ལ་ཆུ་འདྲེན་པ་དང་། ལུད་རྒྱག་པ།
ཡལ་བཞུར་རྒྱག་པ། ནད་ཕོག་པའི་ཡལ་ག ་
དང་། ཡལ་ག་སྐམ་པོ། རྩྭ་ངན་གཙང་སེལ་
སོགས་ཀྱི་ལས་དོན་སྤེལ་ནས་རྩི་ཤིང་སྐྱོན་བྲལ་ངང་སྐྱེ་
འཚར་ཡོང་བའི་འགན་ལེན་བྱས་པ་རེད། དེ་དང་
ཆབས་ཅིག་ད་དུང་སྔོ་འགྱུར་སྒྲིག་བཀོད་ལ་སྲུང་སྐྱོང་
དང་དོ་དམ་བྱ་རྒྱུར་ཤུགས་སྣོན་བརྒྱབ་སྟེ་གཏོར་སྐྱོན་
ཕོག་པའི་སྒྲིག་བཀོད་དུས་ཐོག་ཏུ་ཉམས་གསོ་བྱས་
ནས་སྔོ་འགྱུར་གྱི་སྤྱི་ཡོངས་ཀྱི་ཕན་འབྲས་འགན་ལེན་
བྱས་ཡོད། མིག་སྔའི་བར་འགན་འཁྲིའི་ཚན་པ་
དང་། རྫོང（ཆུས） ནུས་པའི་ཁུལ་བཅས་ཀྱིས་མི་
ཐེངས་ཁྲི་19.25ལྷག་ཙམ་དང་། དམིགས་བསལ་
ལས་སྒྲུབ་རླངས་འཁོར་ཐེངས་ཁྲི་2.58བཅས་བཀོད་
སྒྲིག་བྱས་ཏེ ་སྡོང་ཕྲུག་རྐང་ཁྲི ་112.98གསབ་
འཛུགས་དང་། སྡོང་ཕྲུག་རྐང་ཁྲི་17.25ལ་ཡལ་
བཞུར་བརྒྱབ་པ། ལམ་རྒྱུད་ཀྱི་ཤིང་སྡོང་རྐང་ཁྲི་
10.80ལ་དཀར་རྩི་བྱུགས་པ། ཤིང་སྡོང་རྐང་ཁྲི་
17.33ལ་གནོད་འབུ་འགོག་བཅོས་བྱས་པ། ཆུ་
ཏུན་ཁྲི་45.25བཏང་བ། སྔོ་འགྱུར་ལུད་སྨི་ངོས་གྲུ་
ཁྲི་24.33བརྒྱབ་པ། སྨི་ངོས་གྲུ་ཁྲི་113.94ཡི་རྩ་
ངན་བཀོག་པ། སྡོང་རྐང་སྐམ་པོ་ཁྲི་18.95གཙང་
སེལ་བྱས་པ། སྔོ་འགྱུར་གད་སྙིགས་ཏུན་5785.98
གཙང་སེལ་བྱས་པ། སྔོ་འགྱུར་ལྕགས་ར་སྨི་10979
ཉམས་བཟོ་དང་སྒྲིག་སྦྱོར་བྱས་པ། གངས་དང་
འཁྱགས་པ་ཏུན་50.5མེད་པར་བཟོས་པ། སྡོང་
རྐང་289ལ་གྲང་འགོག་རས་དཀྲིས་པ། ཕན་མེད་
ལྕགས་ར་རྙིང་པ་སྨི་ཁྲི་3.95བཤིགས་པ་བཅས་བྱས་
ཡོད་པ་རེད།

གཞན་ཡང་། གྲོང་ཁྱེར་དོ་དམ་ཅུས་ཀྱིས་པེ་
ཅིང་གྲོང་ཁྱེར་སྐྱེད་ཚལ་སྔོ་འགྱུར་གྱི་རིགས་གཅིག་
མཁས ་ཅན ་ཚོགས ་ཆུང ་གདན ་དྲངས ་ཏེ ་རྫོང
（ཆུས）ཁག་དང་ནུས་པའི་ཁུལ་གྱི་སྐྱེད་ཚལ་སྔོ་འགྱུར་
དོ་དམ་བདག་སྐྱོང་ཚན་པ་སྒྲིག་འཛུགས་བྱས་ནས་
གྲོང་ཁྱེར་གྱི་སྐྱེད་ཚལ་སྔོ་འགྱུར་གསོ་སྦྱོང་འཛིན་གྲྭ་
གཉེར་བ་རེད། སློབ་ཁྲིད་དང་ཡུལ་དངོས་སུ་ལྟ་སྦྱོང་
བྱེད་པའི་རྣམ་པའི་ཐོག་ནས་རྒྱ་སེའི་མེ་ཏོག་གི་སྣ་ཁ་
འདེམས་པ་དང་། སོན་གསོ་དང་འདུལ་གསོ་བྱེད་
པ། རྒྱ་སེའི་མེ་ཏོག་ཡལ་བཞུར་རྒྱག་པ། ནད་
འབུའི་གནོད་འཚེ་འགོག་བཅོས། མེ་ཏོག་ལྡུམ་རའི་

གྲོང་ཁྱེར（གྲོང་ཁྱེར་གྱི་སྔོ་འགྱུར）ཇུས་འགོད་སོགས་
ལ་གཙོ་གནད་ཐོག་འགྲེལ་བཤད་གཏིང་ཟབ་བརྒྱབ་
པས་གྲོང་ཁྱེར་དེའི་དོ་དམ་དང་བདག་སྐྱོང་མི་སྣའི་
བདག་སྐྱོང་ནུས་པ་ཆེ་རུ་དང་ཆུ་ཚད་མཐོ་རུ་ནུས་ལྡན་
ཕྱིན་ནས་ལྷ་ས་གྲོང་ཁྱེར་གྱི་གྲོང་ཁྱེར་སྔོ་འགྱུར་ལེགས་
སུ་འགྲོ་རྒྱུར་རྨང་གཞི་བརྟན་པོ་ཞིག་བཏིང་ཡོད་པ་
རེད། དེ་དང་ཆབས་ཅིག་དྲིལ་བསྒྲགས་བྱེད་སྟངས་
གསར་གཏོད་དང་དྲིལ་བསྒྲགས་བྱེད་ཤུགས་ཆེ་རུ་
བཏང་ནས་རྩི་ཤིང་འདེབས་འཛུགས་དང་། རྩི་ཤིང་
ལ་བདག་གཅེས། རྩི་ཤིང་ལ་སྲུང་སྐྱོབ་བྱེད་པའི་ལས་
དོན་ཁྲོད་རྒྱ་ཁྱབ་ངང་ཞུགས་པ་དང་མི་ཚང་མར་
འགན་འཁྲི་ཡོད་པའི་སྤྱི་ཚོགས་ཀྱི་རྣམ་པ་བཟང་པོ་
ཞིག་ཧུར་ཐག་གཏོད་དགོས་པའི་ཁོར་ཡུག་ཅིག་བཏོད་
ཡོད་པ་རེད།

རང་གྲོང་གི་གྲོང་ཁྱེར་དང་གྲོང་གསེབ་ཀྱི་སྔོ་
འགྱུར་བཅོས་སྒྲིག་བྱ་སྤྱོད་ལ་བརྟེན་ནས་རང་གྲོང་གི་
གྲོང་གསེབ་ཀྱི་ཉམས་འགྱུར་དེ་གནས་གཅིག་མཛེས་པ་
ནས་ཕྱོགས་ཡོངས་མཛེས་པ་དང་། སྐབས་ཤིག་རིང་
མཛེས་པ་ནས་ཡུན་རིང་མཛེས་པ། ཁོར་ཡུག་མཛེས་
པ་ནས་དར་རྒྱས་མཛེས་པ་བཅས་སུ་འགྱུར་བཞིན་
ཡོད་པ་དང་། འགྱུར་ལྡོག་དེ་རིགས་ཀྱིས་རྒྱ་ཆེའི་
གྲོང་མི་རྣམས་ཀྱི་མིག་ལ་མཛེས་ཤིང་ཁོར་ཡུག་སྐྱིད་
སྣང་དོད་དུ་བཏང་ཡོད།

ལྷོ་སྐོར་ལམ་གྱི་གཉེན་བསུའི་ཟམ་ཆེན་གྱི་ལྷོ་
ངོས་ཉེ་འཁོར་གྱི་ཁོར་ཡུག་འཕྲོད་བསྟེན་གྱི་འགན་
ཁུར་བ་ཚེ་རིང་དབྱངས་ཅན་གྱིས་དེ་སྔ་ལམ་ཟུར་གང་
སར་གད་སྙིགས་ཀྱིས་ཁེངས་ཡོད། ད་ལོ་གྲོང་ཁྱེར་
དང་གྲོང་གསེབ་ཀྱི་སྔོ་འགྱུར་བཅོས་སྒྲིག་བྱ་སྤྱོད་སྤེལ་
རྗེས་སྔོ་ཐིང་ཐིང་དུ་གྱུར་པ་དང་ཁོར་ཡུག་འདི་འདྲའི་
ཉེ་འཁོར་དུ་གད་ཕྱིས་རྒྱག་དགོས་བྱུང་ཡང་སེམས་པ་
ཧ་ཅང་སྐྱིད་པོ་འདུག་ཅེས་བཤད།

ལིའི་ལི་ལིས་སླད་ཕྱིན་རང་གྲོང་གི་གྲོང་ཁྱེར་
དང་གྲོང་གསེབ་སྔོ་འགྱུར་བཅོས་སྒྲིག་བྱ་སྤྱོད་ཆེད་
དོན་ཚོགས་ཆུང་གིས་སྔར་བས་གྲོང་ཨུད་དང་གྲོང་
ཁྱེར་སྲིད་གཞུང་གི་བླང་བྱ་གཞིར་བཟུང་ནས་ལོ་ལྔའི་
རིང་རི་ཀླུང་སྔོ་ལྗང་དུ་འགྱུར་བ་དང་། ལོ་བཅུའི་
རིང་ལྷ་ས་ཡོངས་སྔོ་ལྗང་དུ་འགྱུར་བར་བྱེད་པའི་
བརྗིད་ཆེའི་འཆར་གཞི་མངོན་འགྱུར་ཐུབ་པ་བྱ་རྒྱུ་
ཡིན་ཞེས་བཤད་པ་རེད།

（དཔལ་སྐྱབས་རྒྱལ་གྱིས་སྒྱུར་ཞུས་བྱས）

（པར་ངོས་གཉིས་པར་མཐུད）ཡུལ་སྐོར་ལས་རིགས་པའི་
འབྲེལ་ཡོད་གསོ་སྦྱོང་ལ་ཤུགས་སྣོན་རྒྱག་པ་བཅས་ལ་བརྟེན་ནས་
ལྗོངས་ཕྱི་ནང་གི་ཡུལ་སྐོར་བར་སྔར་ལས་ལྷག་པའི་ཡུལ་སྐོར་གྱི་
ཉམས་ལེན་གང་ལེགས་ཡོང་བར་བྱས་ཡོད་ཅེས་བཤད།

མེ་ཏོག་རྫོང་གི་རང་བྱུང་ཐོན་ཁུངས་དང་རིག་གནས་ཀྱི་
རྨང་གཞི་སྔར་བས་འགྲེམས་སྟོན་བྱ་ཆེད། ད་ཐེངས་ཀྱི་བྱེད་སྒོ་
སྤེལ་ཡུལ་དུ་མེ་ཏོག་རྫོང་གི་མོན་པ་དང་ལྷོ་པ་མི་རིགས་ཀྱི་ཁྱད་
ཆོས་ལྡན་པའི་འབྱོར་ཐོ་འགོད་ཡུལ་དང་། ཁྱད་ལྡན་གྱི་མཉམ་
འགུལ་བྱ་ཡུལ། རིག་གནས་ཡུལ་སྐོར་ཐོན་ཁུངས་ཀྱི་མཛེས་
ལྗོངས་པར་རིས་འགྲེམས་ཁུལ། མེ་ཏོག་གི་རིག་གནས་གསར་
གཏོད་ཐོན་ཟོག་དང་ཁྱད་ལྡན་ཐོན་ཟོག་འགྲེམས་ཁུལ་སོགས་ཀྱི་
ས་ཁོངས་མང་པོ་བཀོད་སྒྲིག་བྱས་ཡོད་པས། མཛེས་པའི་
མཐའ་གྲོང་། ཡིད་འོང་མེ་ཏོག་གི་ངོ་མཚར་ཁྱོན་ཡོངས་ནས་
མངོན་པར་བྱས་ཏེ་ཚོགས་ཞུགས་སྐུ་མགྲོན་ཚོར་མེ་ཏོག་གི་མཛེས་
པ་ཚོར་བ་དང་། མེ་ཏོག་གི་རིག་གནས་ཡུལ་སྐོར་གྱི་ཉམས་
ལེན་གསར་པ་མཁོ་འདོན་བྱས་ནས་མེ་ཏོག་གི་སྤུས་རྟགས་ཀྱི་
ཤུགས་རྐྱེན་ཆེ་རུ་བཏང་ཡོད་པ་རེད།

ལིའུ་ཀྲུའུ་ཡིས་འདི་ལོའི་ཟླ་དང་པོ་ནས་བཅུ་པའི་བར་མེ་
ཏོག་རྫོང་ལ་ཡུལ་སྐོར་དུ་ཡོང་མཁན་མི་ཐེངས་ཁྲི་55ཟིན་པ་དེ་ན་
ནིང་ལས་བརྒྱ་ཆ་46འཕར་ཡོད། མེ་ཏོག་རྫོང་ལ་མ་འཇོག་བྱེད་
ཤུཊ་ཧ་ཅང་ཆེན་པོ་ཡོད་པ་དང་། འགྲིམ་འགྲུལ་གྱི་རྨང་གཞིའི་
སྒྲིག་བཀོད་རྒྱུན་ཆད་མེད་པར་ལེཊ་སུ་ཕྱིན་པ། རྣམ་གྲངས་གལ་
ཆེན་རྒྱུན་མཐུད་ངང་དོན་འཁྱོལ་ཐུབ་པ་བཅས་བྱུང་ནས་མེ་ཏོག་
རྫོང་གི་འབྲེལ་ཡོད་ཐོན་ལས་ཀྱང་མགྱོཊ་མྱུར་འཕེལ་རྒྱས་འགྲོ་རྒྱུ་
རེད་ཅེས་བཤད། （བྱང་ཆུབ་ཆོས་སྒྲོན་གྱིས་སྒྱུར་ཞུས་བྱས）

